
ᖃᓄᐃᓯᒪᓂᖓ: 

ᐆᒪᔪᓕᕆᓂᕐᒧᑦ ᐃᖅᑲᓇᐃᔭᕐᑏᑦ ᒫᓐᓇᕈᓗᒃ ᐊᑐᓕᕐᑎᑦᓯᓚᐅᕐᒪᑕ ᐊᓯᔾᔨᕈᑎᓂᒃ ᑮᓇᐅᔭᖃᒃᑲᐃᒍᑏᑦ ᐊᑐᐊᒐᕐᓄᑦ ᐊᒻᒪᓗ 
ᐱᒐᓱᐊᕈᑎᓂᒃ ᕿᒥᒡᕈᓗᓂ ᒪᓕᒐᕐᓄᑦ, ᐊᖏᕐᑕᐅᓚᐅᕐᑐᑦ ᓇᓪᓕᐊᓯᒪᔪᒥ ᑲᑎᒪᓂᕐᒥ (RM) 002−2013, ᐃᑲᔪᕐᓯᒪᔪᑦ 
ᒪᓕᓕᕐᑎᑦᑐᒋᑦ ᑖᒃᑯᐊ ᒪᓕᒐᑦ ᑐᕌᕐᑕᐅᔪᓄᑦ ᐅᑯᓇᓂ ᑮᓇᐅᔭᖃᒃᑲᐃᒍᑏᑦ.  

ᑮᓇᐅᔭᖃᒃᑲᐃᒍᑏᑦ ᓴᓂᕐᕙᐃᒍᑎᓄᑦ ᓇᒻᒪᖏᑦ ᓇᓗᓇᐃᕐᓯᔪᑦ ᐊᖑᓇᓱᒃᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᓐᓂᒃ, 
ᐊᕕᑦᑐᕐᓯᒪᔪᓂ ᐆᒪᔪᓕᕆᔩᑦ ᑎᒥᖏᓐᓂᒃ ᐅᕝᕙᓘᓐᓃᑦ ᓄᓇᓕᓐᓂ ᑎᒥᐅᔪᓂᒃ ᐊᑕᔪᓂᒃ ᑲᒪᖏᔭᒧᑦ, ᐊᒡᕌᒍᖓᓂ 
ᐱᒐᓱᐊᕆᐊᙵᕐᕕᐅᑉ ᐊᒻᒪᓗ ᑲᒪᒋᔭᐅᑉ ᓇᒻᒪᖓᓂᒃ. 

ᑲᒪᒋᔭᐅᒍᒪᔪᑦ ᕿᒥᒡᕈᔭᐅᓚᐅᕐᑐᑦ ᐊᑐᕐᑐᒋᑦ ᒪᓕᒐᑦ ᓇᓗᓇᐃᔭᕐᑕᐅᒪᔪᑦ ᐅᕙᓂ ᑮᓇᐅᔭᖃᒃᑲᐃᒍᑏᑦ ᐊᑐᐊᒐᖏᑦ, 
ᐃᓚᐅᓪᓗᑎᒃ ᐊᓯᔾᔨᕈᑏᑦ ᐊᖏᕐᑕᐅᓂᑯᒃ ᑕᐃᑲᓂ ᓇᓪᓕᐊᓯᒪᔪᒥᒃ ᑲᑎᒧᓂᖅ (RM) 002−2013, ᑕᐃᒫᑦᓴᐃᓐᓇᖅ 
ᐱᐅᓯᓕᒻᒥᒃ ᐸᐸᑕᓂᒃ ᑲᒪᒋᔭᓄᑦ.  ᑲᒪᒋᔭᑦ ᓈᓴᐅᑎᓕᕐᓱᕐᑕᐅᓚᐅᕐᑐᑦ ᑐᙵᕕᒋᓪᓗᒋᑦ ᑐᓴᕋᑦᓴᑦ ᑐᓂᔭᑦ ᐱᒐᓱᐊᕐᑐᒧᑦ, 
ᐊᒻᒪᓗ ᖁᒡᕙᓯᓪᓕᕇᓕᕐᑎᑕᐅᓪᓗᑎᒃ ᑐᙵᕕᒋᓪᓗᖏᑦ ᑲᑎᑦᑐᒋᑦ ᓈᓴᐅᑎᑖᖏᑦ.  ᑐᑦᓯᕋᐅᑏᑦ ᓈᓴᐅᑎᓕᕐᓱᕐᑕᐅᓚᐅᕐᑐᑦ 
ᑐᙵᕕᒋᓪᓗᒋᑦ ᐅᑯᐊ ᑎᓴᒪᑦ ᐃᓚᖏᑦ, ᑲᑎᑦᑐᒋᑦ ᓈᓴᐅᑎᖏᑦ ᐅᑯᓇᙵᑦ 100: 

• ᓯᕗᓪᓕᐅᑎᖁᔭᑦ / 25 (ᐆᒪᔪᓕᕆᔨᕐᔪᐊᑦ ᓯᕗᓪᓕᐅᑎᖁᔭᖏᑦ 7.50 ᐊᒻᒪᓗ ᐊᕕᑦᑐᕐᓯᒪᔪᓂ ᓯᕗᓪᓕᐅᑎᖁᔭᑦ 
17.50); 

• ᐱᐅᓂᖓ ᖃᐅᔨᓴᕐᑕᐅᑉ / 35; 
• ᑮᓇᐅᔭᖃᕐᑎᑕᐅᓂᖓ ᐊᒻᒪᓗ ᐱᓕᒻᒪᑦᓴᐃᓂᖅ / 25; ᐊᒻᒪᓗ 
• ᑐᓴᕐᕕᖃᕋᓱᐊᕐᓂᖅ ᐊᒻᒪᓗ ᐅᓂᒃᑳᓕᐅᕐᓂᖅ / 15 

 
ᑮᓇᐅᔭᖃᒃᑲᐃᒍᑎᓂᒃ ᑲᒪᒋᔭᑦ ᐃᓱᒪᒋᔭᐅᕙᙱᑦᑐᑦ ᐊᒡᕌᒍᒐᓴᓐᓄᑦ ᑮᓇᐅᔭᖃᕐᑎᑕᐅᓂᕐᒥᒃ.  ᐆᒪᔪᓕᕆᔨᕐᔪᐊᓂ 
ᐆᒪᔪᓕᕆᓂᕐᒧᑦ ᐃᖅᑲᓇᐃᔭᕐᑏᑦ ᐅᖃᕈᒪᔪᑦ ᑖᒃᑯᓇᙵᑦ 4 ᑐᑦᓯᕋᐅᑏᑦ ᐱᔭᓂᒃ, ᖁᒡᕙᓯᓐᓂᕐᐹᖑᓚᐅᕐᑐᖅ 
ᓈᓴᐅᑎᑖᖏᓐᓂᒃ ᐃᒫᑎᒋ 75.75%.  ᑮᓇᐅᔭᖃᒃᑲᐃᒍᑏᑦ ᐊᑐᐊᒐᖏᑦ ᓇᓗᓇᐃᕐᓯᔪᑦ ᑐᑦᓯᕋᐅᑏᑦ ᐱᒋᐊᖃᕐᒪᑕ 
ᒥᑭᓂᕐᓴᐅᖏᑦᑐᒥᒃ 50% ᑐᓂᔭᐅᓂᐊᕈᑎᒃ ᑲᑎᒪᔨᓄᑦ ᑲᒪᒋᔭᐅᓗᑎᒃ; ᑕᐃᒪᐃᒻᒪᑦ, 3 ᐅᑯᓇᙵᑦ 4 ᑐᑦᓯᕋᐅᑎᓂᒃ1 
ᑐᓂᔭᐅᕗᑦ ᑲᑎᒪᔨᓄᑦ ᑲᒪᒋᔭᐅᓂᐊᕐᒪᑕ.  ᑖᒃᑯᐊ ᐱᖓᓱᑦ (3) ᑐᑦᓯᕋᐅᑏᒃ ᑲᑎᒪᔨᓄᑦ ᑲᒪᒋᔭᐅᓂᐊᕐᑑᒃ ᑕᒫᓂ ᐊᒡᕌᒍᒥ 
ᑐᑦᓯᕋᕐᓯᒪᔪᑦ ᑲᑎᑦᑐᒋᑦ ᐃᒫᑎᒋ $63,698. 

ᑐᑦᓯᕋᐅᑦ2 ᑐᓂᔭᐅᙱᑦᑐᖅ ᑲᑎᒪᔨᓄᑦ ᑲᒪᒋᔭᐅᖁᔭᐅᓪᓗᓂ ᓈᒻᒪᓚᐅᙱᒻᒪᑦ ᒥᑭᓂᕐᐹᑎᒍᑦ ᒪᓕᒐᕐᑎᒍᑦ ᐱᔾᔪᑕᐅᓪᓗᓂ 
ᐱᑕᖃᙱᓗᐊᕐᓂᖓ ᓇᓗᓇᐃᔭᕐᓯᒪᒍᑏᑦ ᓇᓗᓇᐃᔭᕐᑐᒋᑦ ᑲᒪᒍᓯᐅᓂᐊᕐᑐᑦ, ᑮᓇᐅᔭᕐᑐᕈᑏᑦ, ᐊᒻᒪᓗ ᑐᓴᕐᕕᖃᕋᓱᐊᕐᓂᖅ 
ᐊᒻᒪᓗ ᐅᓂᒃᑳᓕᐅᕐᓂᖅ.  ᑖᓐᓇ ᑐᑦᓯᕋᐅᑦ ᑐᕌᒐᖃᓚᐅᕐᒥᔪᖅ ᑲᒪᒍᑕᐅᙱᑦᑐᓂᒃ ᐆᒪᔪᓕᕆᔨᕐᔪᐊᓄᑦ ᐅᕝᕙᓘᓐᓃᑦ 
ᐊᕕᑦᑐᕐᓯᒪᔪᓂ ᓯᕗᓪᓕᐅᑎᖁᔭᓂᒃ; ᑕᐃᒪᐃᒻᒪᑦ, ᐱᓚᐅᕐᑐᑦ ᐃᓄᐃᓴᓐᓂᕐᓴᓂᒃ ᓈᓴᐅᑎᓂᒃ.  ᑎᑎᖅᑲᑦ ᐱᒐᓱᐊᕐᑐᒧᑦ 

1 ᖃᒡᕆᐅᕋᖅᒥ ᓇᓄᐃᑦ ᖃᖓᑕᔫᒃᑯᑦ ᐅᑭᑦᓯᕕᐅᓗᑎᒃ ᖃᐅᔨᓴᕐᓂᖅ (244−14−02 ᐅᖅᓱᖅᑑᖅᒥ ᐊᖑᓂᐊᕐᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᑦ); 
ᐊᕐᕕᕐᓂᖅ ᐊᐅᖏᑎᒍᑦ ᓇᓗᓇᐃᕐᑕᑦ ᑕᑯᔭᐅᒃᑲᓂᕐᑐᑦ ᐸᓐᓂᕐᑐᖅ ᑲᖏᕐᑐᐊᓗᐊᓂ (2012−14−01 ᐸᓐᓂᕐᑑᖅᒥ ᐊᖑᓇᓱᒃᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ 
ᑎᒥᖏᑦ); ᐊᒻᒪᓗ ᖁᖐᑦ ᓄᓇᒥᒃ ᓈᓴᕐᑕᐅᓂᖏᑦ 2015 (2014−14−01 ᓴᓂᑭᓗᐊᓯᒥ ᐊᖑᓇᓱᒃᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᑦ). 
2 ᕿᓂᕐᓗᓂ ᐃᖃᓗᓐᓂᐊᕐᓂᖅ ᖃᓂᒋᔭᖓᓂ ᐅᖅᓱᖅᑑᖅ (244−14−01 ᐅᖅᓱᖅᑑᖅᒥ ᐊᖑᓂᐊᕐᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᑦ) 

                            



ᑲᒪᒋᔭᖃᕐᑐᑦ ᑖᒃᑯᓂᖓ ᐱᔾᔪᑕᐅᔪᓂᒃ, ᐊᒻᒪᓗ ᓇᓗᓇᐃᕐᓯᓪᓗᑎᒃ ᐆᒪᔪᓕᕆᔨᕐᔪᐊᓂ ᐆᒪᔪᓕᕆᓂᕐᒧᑦ ᐃᖅᑲᓇᐃᔭᕐᑏᑦ 
ᐃᑲᔪᕈᓐᓇᕐᒪᑕ ᐱᔭᕇᕐᑕᐅᑎᓪᓗᒋᑦ ᓯᕗᓂᕆᓂᐊᕐᑕᑎᓐᓂ ᐱᒐᓱᐊᕈᑏᑦ ᐃᑉᐱᒋᒐᓱᐊᕐᓗᒍ ᓈᒻᒪᑦᑐᒥᒃ ᓇᓗᓇᐃᔭᕐᓯᒪᔪᑦ 
ᑐᓂᔭᐅᒋᐊᖃᕐᓂᖏᑦ. 

ᑲᑎᒪᔩᑦ ᐃᓱᒪᓚᐅᕐᑐᑦ ᑕᐃᑲᓂ 2014−2015 ᑮᓇᐅᔭᕐᑐᕈᑎᓂ ᐃᒫᑎᒋ $100,000 ᐊᑐᐃᓐᓇᐅᓗᒋᑦ 
ᑮᓇᐅᔭᖃᒃᑲᐃᒍᑎᓄᑦ ᑕᒫᓂ ᑮᓇᐅᔭᖃᕐᓇᕐᒥ ᐊᒡᕌᒍᒥ. 

ᓇᐃᓈᕈᑏᑦ ᓈᓴᐅᑎᓕᕐᓱᐃᓂᕐᒧᑦ ᐊᒻᒪᓗ ᑲᒪᒋᔭᓄᑦ ᐱᑕᖃᕐᑎᑕᑦ ᐊᓪᓕᕐᓂ ᓇᓗᓇᐃᔭᐅᑎᓂ.  ᑲᒪᒋᔭᐅᓂᕐᒥᒃ ᑐᑦᓯᕋᐅᑏᑦ 
ᐊᒻᒪᓗ ᑲᒪᒋᔭᓄᑦ ᕿᒥᒡᕈᒍᑏᑦ ᐱᑕᖃᕐᑐᑦ ᐅᕙᓂ ᓇᓂᑦᓯᑎᖏᑦ 25−27. 

ᑎᑎᕋᕐᑕᖏᑦ ᐆᒪ:  ᐲᑕ ᑭᑦ, ᐆᒪᔪᕐᓂᒃ ᐊᐅᓚᑦᓯᓂᕐᒧᑦ ᐆᒪᔪᓕᕆᔨ, ᐆᒪᔪᓕᕆᔨᕐᔪᐊᓂ 

ᑐᓴᕐᕕᐅᒐᓱᐊᕐᑐᑦ:  ᑖᓂᑲ ᑯᕆᔅᑐᓪ, ᐆᒪᔪᕐᓂᒃ ᐊᐅᓚᑦᓯᓂᕐᒧᑦ ᐆᒪᔪᓕᕆᔨ, ᐆᒪᔪᓕᕆᔨᕐᔪᐊᓂ 

 
 

ᓄᑖᑦ ᓄᓇᕗᑦᒥ ᐆᒪᔪᕐᓂᒃ ᖃᐅᔨᓴᕐᓂᕐᒧᑦ ᑮᓇᐅᔭᖃᒃᑲᐃᒍᑎᓂᒃ ᑐᑦᓯᕋᐅᑏᑦ 2013−2014 
ᑲᒪᒋᔭᖅ # ᑕᐃᔭᐅᓂᖓ ᖃᑦᓯᐅᓂᖏᑦ 

ᑐᑦᓯᕋᕐᑕᑦ ᓈᓴᐅᑏᑦ ᖁᒡᕙᓯᓐᓂᖓ ᓇᓂᑦᓯᑎᖓ 

244-14-02 ᖃᒡᕆᐅᕋᖅᒥ ᓇᓄᐃᑦ ᖃᖓᑕᔫᒃᑯᑦ ᐅᑭᑦᓯᕕᒋᓗᒋᑦ 
ᖃᐅᔨᓴᕐᑕᑦ $30,000 75.75 1 25 

212-14-01 
ᐊᕐᕖᑦ (Balaena mysticetus) ᐊᐅᖏᑎᒍᑦ 
ᓇᓗᓇᐃᕐᑕᑦ ᑕᑯᔭᐅᒃᑲᓂᕐᑐᑦ ᐸᓐᓂᕐᑑᖅ 

ᑲᖏᕐᑐᐊᓗᐊᓂ, ᕿᑭᖅᑖᓗᒃᒥ 
$21,000 68.50 2 26 

214-14-01 ᖁᖐᑦ ᓄᓇᒥᒃ ᓈᓴᕐᑕᐅᓂᖏᑦ 2015 $12,698 63.45 3 27 

 ᑲᑎᑦᑐᒋᑦ ᑮᓇᐅᔭᑦ ᑐᑦᓯᕋᕐᑕᑦ: $63,698    

 ᑲᑎᑦᑐᒋᑦ ᑮᓇᐅᔭᑦ ᐊᑐᐃᓐᓇᐃᑦ: $100,000    

